
ᓄᓇᕕᒻᒥ ᐊᑦᑕᓇᕐᑐᒥᒃ ᐳᕙᓪᓗᓇᓕᒃ : ᐅᐃᒪᓇᕐᑐᒥᒃ ᐊᑑᑎᖁᔭᐅᓪᓚᕆᑦᑐᑦ 

 
ᑰᑦᔪᐊᖅ, ᐊᐅᒡᒎᓯ 16, 2025 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ ᑲᒪᒋᔭᖃᕈᒪᔪᑦ ᐱᓀᓗᑕᒥᒃ 
ᐳᕙᓪᓗᓇᐅᑉ ᒥᑦᓵᓄᑦ ᐊᒥᓱᓄᑦ ᐁᑦᑑᐱᔭᕐᓯᒪᑦᓱᓂ ᓄᓇᓕᓕᒫᓂ. ᐳᕙᓪᓗᓇᓖᑦ ᖃᑦᓯᐅᓂᖏᑦ ᐊᒥᓱᕈᖃᑦᑕᓱᑎᒃ 

ᐊᒥᓱᐹᓘᓂᕐᓭᑦ ᐊᓯᐊᓂᒃ ᓄᓇᓕᓕᒫᓂ ᑯᐯᒃᓗ ᑳᓇᑕᐅᓪᓗ ᓄᓇᓕᓕᒫᕆᐊᓪᓚᖏᓐᓂᒃ, ᐱᒻᒪᕆᐅᑎᑦᓯᓱᑎᒃ 

ᓄᓇᓕᓕᒫᑦ ᓲᖑᓂᖃᑦᓯᐊᓂᖏᓐᓂᒃ ᐊᒻᒪᓗ ᐊᑦᓱᕈᕐᓇᑐᒃᑰᒍᑎᒋᓲᖏᓐᓂᒃ ᐱᔪᓐᓇᓯᐊᕐᓂᖏᑦ ᐱᒍᑦᔨᒍᑎᓂᒃ 

ᐃᓗᓯᓕᕆᓂᕐᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ ᓄᓇᓕᖏᓐᓂ ᐊᑦᔨᒌᖕᖏᑐᑦ ᓄᓇᓕᖏᑦᑕ ᓯᓚᑖᓂ. 
 
ᒫᓐᓇᒧᑦ ᖃᓄᐃᓕᖓᕙ 
2025-ᓂᑕᖅ, 83 ᐃᓄᐃᑦ ᓱᕐᖁᐃᑕᕕᓃᑦ ᖃᐅᔨᔭᐅᑦᓱᑎᒃ ᐳᕙᓪᓗᓇᖃᕆᐊᖏᑦ, ᒪᓗᒋᔭᐅᑦᓱᓂ ᐅᓄᕐᓂᖃᕐᓂᖓ 

800-ᓂᒃ 100,000-ᓂᒃ ᐃᓄᑕᒫᓂᒃ. ᑕᒪᓐᓇ ᓄᓇᕕᒻᒥ ᐳᕙᓪᓗᓇᖃᓂᕐᐹᑎᑦᓯᒐᔭᕐᑐᖅ ᐊᓯᖏᓪᓗ 

ᐳᕙᓪᓗᓇᖃᕐᓂᐹᖑᒻᒥᔪᓂᒃ ᓄᓇᕐᔪᐊᓕᒫᒥ ᐊᒻᒪᓗ ᓄᓇᓕᓕᒫᓂ ᐊᒥᓲᓂᕐᓴᓂᒃ ᐳᕙᓪᓗᓇᓕᓐᓂᒃ ᐅᓂᒃᑳᓂ. 

ᓄᓇᓖᑦ ᓯᑕᒪᐅᔪᖏᒐᕐᑐᐃᑦ ᐳᕙᓪᓗᓇᓖᑦ ᐊᒥᓱᒍᕐᑐᕕᓃᑦ.  
 
ᓱᒐᒥ ᐳᕙᓪᓗᓇᖅ ᑲᔪᓯᖏᓐᓇᑐᖅ 
ᐳᕙᓪᓗᓇᕐᑖᑌᓕᒍᓐᓇᖁᒍᑦ ᐊᒻᒪᓗ ᐳᕙᓪᓗᓇᖅ ᒪᒥᓴᕐᑕᐅᒍᓐᓇᑐᖅ, ᑌᒣᒐᓗᐊᕐᑎᓗᒍ 

ᐳᕙᓪᓗᓇᖃᓂᕐᓴᐅᖏᓐᓇᑑᒐᓗᐊᖅ ᓄᓇᕕᒻᒥ. ᐱᒻᒪᕆᐊᓗᒻᒥᒃ ᐃᓪᓗᖃᑦᓯᐊᖏᒻᒧᑦ, 

ᑮᓇᐅᔭᖃᕐᑎᑕᐅᑦᓯᐊᖏᒻᒧᓗ, ᐱᕕᑦᓴᖃᑦᓯᐊᖏᒻᒧᑦ ᐱᒍᑦᔨᒍᑎᖃᑦᓯᐊᖏᒻᒧᓗ ᖃᓄᐃᖕᖏᓯᐊᕐᓂᒨᓕᖓᔪᓂᒃ, 

ᐊᒻᒪᓗ ᐱᔪᓐᓇᓯᐊᖕᖏᒧᑦ ᖃᐅᔨᓴᕐᑕᐅᓂᕐᒥᒃ ᐁᑦᑑᑎᐅᓂᕐᓴᐅᓚᕿᔪᖅ  ᐊᒻᒪᓗ  ᑲᒪᒋᔭᐅᑦᓴᐅᑎᒋᓲᖕᖏᒧᑦ. 
ᐱᓇᓱᑦᑎᖃᑦᓯᐊᖏᑦᓱᑎᒃ ᐊᒻᒪᓗ ᐱᓇᓱᑦᑎᖏᑦ ᐱᕕᑦᓴᖏᓪᓗ ᐊᒥᓱᐃᑦ ᓄᓇᕕᓕᐊᕆᐊᖃᕐᓱᑎᒃ ᖃᖓᑦᑕᔫᒃᑯᑦ  

ᑕᒪᒃᑯᐊ ᐃᑲᔪᑦᓯᐊᓚᕿᖕᖏᑐᑦ ᓴᐳᒻᒥᒐᓱᐊᕐᓂᒧᑦ. 
 
ᐃᑲᔪᕈᑏᑦ ᐊᑑᑎᔭᐅᖏᓐᓇᑐᑦ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ ᐱᓇᓱᖃᑎᒌᑦᓯᐊᑐᑦ ᓄᓇᓖᑦ ᓯᕗᓕᕐᑎᖏᓐᓂᒃ, 

ᐋᓐᓂᐊᕕᓐᓂᒃ, ᑲᕙᒪᒃᑯᓂᒃ ᐱᓇᓱᖃᑎᒌᑦᑐᓂᒃ ᐃᑲᔪᕋᓱᒋᐊᓪᓛᓂᕐᒧᑦ ᓄᓇᕕᒻᒥ ᐅᑯᓂᖓ ᐊᑑᑎᓗᑎᒃ: 
• ᐃᑲᔪᕐᓯᓂᖅ ᓄᓇᓕᓐᓂᒃ ᖃᓂᒪᓐᓇᒥᒃ ᐃᕐᐸᑐᖃᕐᓯᒪᓕᕐᐸᑦ: ᐊᑭᑭᓐᓂᐹᕐᓯᐅᓂᖅ 

ᐱᒋᐊᕐᑎᑕᐅᓯᒪᓕᕐᑐᖅ ᑐᑭᒧᐊᕐᑎᑕᐅᓂᑦᓴᖏᓐᓄᑦ ᐃᕐᐹᑎᑑᑉ ᖃᓄᐃᓘᑕᐅᒋᐊᓕᖁᑎᖏᓐᓄᑦ, 

ᐃᓚᒋᔭᐅᑎᓪᓗᒍ ᐃᓪᓗᖃᕐᑎᓯᑫᓐᓇᓂᖅ, ᐊᓯᐊᓃᑦᑐᓂᒃ ᐋᓐᓂᐊᓯᐅᕐᕕᖃᑫᓐᓇᓂᕐᓄᓗ, ᐊᒻᒪᓗ 

ᐱᓇᓱᑦᑎᑕᕆᐊᓪᓚᕋᓱᐊᕐᓂᓄᑦ.  
• ᐱᕙᓪᓕᑎᑦᓯᓂᖅ ᓄᓇᕕᒻᒥᐅᓂᒃ: ᑳᓇᑕᐅᑉ ᑲᕙᒪᖓ ᑮᓇᐅᔭᖃᕐᑎᓯᖏᓐᓇᑐᖅ ᐸᕐᓇᓯᒪᐅᑎᒧᑦ 

ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᓕᒫᑎᒍᑦ, ᐱᔪᓐᓇᑎᑦᓯᖏᓐᓇᓱᑎᒃ ᐱᒋᐅᕐᓴᐅᑎᒥᒃ ᓄᓇᕕᒻᒥᐅᓄᑦ 

ᐃᑲᔪᕈᓐᓇᓯᐊᕐᓂᒧᑦ ᐳᕙᓪᓗᓇᐅᑉ ᒥᑦᓵᓄᑦ ᐊᑑᑎᓗᑎᒃ ᐃᓄᐃᑦ ᐃᓗᕐᖁᓯᖏᑦ ᐊᑑᑎᓲᑐᖃᖏᓐᓂᒃ 

ᓄᓇᓕᖏᓐᓂ.  
• ᐱᕕᑦᓴᑖᕐᑎᓯᓂᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ ᐱᓇᓱᖃᑎᓖᑦ ᑐᕐᖃᑌᔨᒃᑯᓂᒃ 

ᐱᒍᑦᔨᒍᑎᓂᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑮᓇᐅᔭᖃᕐᑎᑕᐅᓂᕐᒧᑦ ᐅᐃᒪᓇᕐᑐᒥᒃ ᓯᕕᑐᔪᒧᑦ 
ᐋᓐᓂᐊᕕᓐᓄᑦ ᓇᓄᕕᒻᒥ.  
 

ᐊᒥᓱᓂᒃ ᐊᕐᕌᒍᓂᒃ ᐱᓇᓱᐊᖃᑦᑕᓕᕐᑐᑦ 
2019-ᓂᑕᖅ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ ᐊᐅᓚᑦᓯᓯᒪᓕᕐᑐᑦ ᑲᑎᖕᖓᔨᐊᐱᓐᓂᒃ 

ᐳᕙᓪᓗᓇᐅᑉ ᒥᑦᓵᓄᑦ ᓄᓇᓕᓕᒫᓂ ᐱᓇᓱᖃᑎᖃᕐᓱᑎᒃ ᓄᓇᓕᓕᒫᑦ ᓯᕗᓪᓕᐅᔨᖏᓐᓂᒃ ᐊᒻᒪᓗ ᑭᒡᒐᑐᕐᑐᓂᒃ 

ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᓄᐃᑦᓯᓚᐅᕐᓯᒪᕗᑦ ᑲᑎᖕᖓᔨᐊᐱᓐᓂᒃ ᐱᔪᓐᓇᓂᖃᑦᓯᐊᑐᓂᒃ ᐊᐅᓚᑦᓯᓯᐊᕐᓂᒧᑦ 

ᐱᓇᓱᖃᑎᖃᕐᓱᑎᒃ ᐱᖓᓱᓂᒃ ᑎᒥᐅᔪᓂᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐊᓯᐅᑎᑦᓯᒋᐊᓪᓛᕋᓱᐊᕐᓂᒧᑦ 

ᐳᕙᓪᓗᓇᕐᒥᒃ. ᐱᓇᓱᖃᑎᖃᕐᓱᑎᒃ ᐋᓐᓂᐊᕕᓐᓂᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ 
ᓄᐃᑦᓯᓚᐅᔪᑦ ᓭᓕᕕᒻᒥᒃ, ᐋᓐᓂᐊᕕᐅᑦᓱᓂ ᐃᓄᓖᒪᓅᓕᖓᑦᓱᓂ ᑲᖏᕐᓱᐊᓗᑦᔪᐊᒥ, ᐱᔪᓐᓇᑎᑦᓯᓱᑎᒃ 

ᐊᑑᑎᑎᑦᓯᑌᓕᓂᕐᒥᒃ ᐊᑦᑕᓇᕐᑐᒦᑦᑎᓯᒍᓐᓇᑐᓂᒃ ᐱᑦᔨᒍᑎᓂᓪᓗ ᐊᑑᑎᔪᓂᒃ ᐃᓄᐃᑦ ᐃᓗᕐᖁᓯᖏᓐᓂᒃ; 

ᐸᕐᓀᒍᑎᖃᕐᓱᑎᓪᓗ ᓄᐃᑦᓯᒋᐊᓪᓚᓛᓂᕐᒧᑦ ᐊᓯᐊᓂᒃ ᐋᓐᓂᐊᕕᓐᓂᒃ ᐊᓯᖏᓐᓂ ᓄᓇᓕᓐᓂ. ᑐᓴᕐᑎᓯᖃᑦᑕᒥᔪᑦ 

ᑐᓴᕋᑦᓴᓂᒃ ᐱᒻᒪᕆᐅᔪᓂᒃ ᐃᑭᓪᓕᒋᐊᕐᑎᓯᒐᓱᐊᕐᓂᒧᑦ ᓇᕐᕈᓂᕐᒥᒃ, ᐱᐅᓯᐅᒥᑎᑦᓯᒐᓱᐊᕐᓂᒧᑦ 

ᐋᓐᓂᐊᓯᐅᑎᑐᖃᑦᑕᓯᐊᕐᓂᒥᒃ ᐋᓐᓂᐊᓯᐅᑎᑐᕆᐊᓕᒥᓂᒃ, ᐊᒻᒪᓗ ᖃᐅᔨᓴᕐᑕᐅᑲᐱᖃᑦᑕᖁᔨᓐᓂᒧᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᖕᖓᒋᒻᒥᔭᖏᑦ ᖃᒻᒥᑯᑦ ᐅᖃᐅᓯᑦᓴᕆᓚᐅᕐᑕᖏᓐᓂᒃ ᐃᓱᒪᒋᔭᕐᒥᓂᒃ 

ᐊᓪᓚᑕᕕᓂᖏᑦ ᐋᓐᓂᐊᓯᐅᕐᑎᒪᕆᐅᑉ ᑳᓐ, ᓄᐃᑕᐅᔪᕕᓃᑦ ᐅᑯᓄᖓ Le Devoir ᐊᓗᒻᒪ La Presse, 
ᓇᓗᓀᕐᓯᓯᒪᓗᐊᖕᖑᐊᓱᑎᑦ ᐅᒪᓇᕐᑐᒥᒃ ᑭᖕᖒᒪᓇᕐᑐᒥᒃ ᓲᖑᓂᕐᓴᒥᒃ ᑲᕙᒪᒃᑯᓂᒃ ᐊᐅᓚᑦᔭᒋᐊᖁᔨᓂᖏᑦ 

ᑲᒪᒋᔭᐅᒋᐊᖃᕐᓂᖓᓄᑦ ᐳᕙᓪᓗᓂᖅ ᓄᓇᕕᒻᒥ. ᓱᓇᒥᑦᑐᒥᒃ ᐊᖏᖃᑎᒋᔭᕗᑦ ᐋᓐᓂᐊᓯᐅᑎᒪᕆᐅᑉ ᑳᓐ 

ᐅᖃᐅᓯᑦᓴᕕᓂᖏᑦ: ᐊᐅᓚᑦᔭᒋᐊᓪᓚᕆᓐᓂᖅ ᑲᒪᒋᔭᐅᔭᕆᐊᓕᒃ ᓴᐅᑎᒋᔪᒥᒃ ᐊᒻᒪᓗ ᑲᔪᓯᑦᓯᓯᐊᑐᒥᒃ 

ᐊᔪᐃᓐᓇᒍᑕᐅᒋᐊᖃᕐᓱᓂ ᑕᒪᒋᓐᓄᑦ ᑲᕙᒫᓐᓄᑦ ᑯᐯᒃᑯᓄ ᑲᕙᒪᑐᖃᒃᑯᓄᓪᓗ.  
 
ᐱᕕᑦᓴᖃᕐᑎᑕᐅᑦᓯᐊᖁᓗᒋᑦ ᓄᓇᓖᑦ ᐃᓱᒫᓗᑎᒋᔭᖏᑦ ᑲᒪᒋᔭᐅᓪᓚᕆᒋᐊᖃᕐᓂᖏᑦ, ᓯᐊᔭ ᐴᓐ, ᑲᒪᔨᒻᒪᕆᖓ 

ᐃᓅᓕᑦᓯᕕᒻᒥ ᐊᒻᒪᓗ ᔨᐊᓂᕗ ᒪᓂᒃ-ᒍᐊᑦᑭᓐᔅ, ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᖏᓐᓄᑦ, ᖃᒻᒥᑯᑦ 

ᑲᑎᓯᔪᕕᓃᒃ ᓄᓇᕕᒻᒥᐅᑦ ᓯᕗᓕᕐᑎᖏᓐᓂᒃ ᐅᖃᓕᒪᕕᖃᕐᓱᑎᑦ ᐳᕙᓪᓗᓇᐅᑉ ᒥᑦᓵᓄᑦ ᓇᓗᓀᕐᓯᒐᓱᐊᕐᓂᑯᑦ 

ᐃᑲᔪᖃᑎᒌᒍᑎᑦᓴᓂᒃ ᓯᕗᒧᐊᕈᑎᑦᓴᐅᓂᐊᕐᑐᓂᒃ. ᑕᒪᑦᓱᒪᐅᑉ ᐃᑲᔪᕐᑎᒌᒍᑕᐅᓂᖓ ᓲᖑᓯᒋᐊᕐᑎᓯᒍᓐᓇᑐᖅ 

ᐊᑕᐅᑦᓯᑯᑦ ᐊᔪᐃᓐᓇᒐᓱᐊᕐᓂᑎᓐᓂᒃ ᓴᐳᑦᔨᒐᓱᐊᕐᓂᒥᒃ ᓄᓇᕕᒻᒥᐅᓂᒃ ᐊᒻᒪᓗ ᐱᓇᓱᐊᖃᑎᒌᓐᓂᑯᑦ ᐊᑕᐅᑦᓯᑯᑦ 

ᓄᓇᓕᒻᒧᑦ ᓯᕗᓕᕐᑕᐅᓂᒃᑯᑦ.  
 
“ᓄᓇᓕᕗᑦ ᓄᐃᑕᑎᑦᓯᔪᕕᓃᑦ ᓲᖑᓂᖃᑦᓯᐊᓂᕐᒥᒃ ᐊᑦᓱᕈᕐᓇᑐᒃᑰᒍᑎᒋᔭᕐᒥᓂᒃ. ᑭᓯᐊᓂ ᓲᖑᔫᓂᑭᓯᐊᓂ 

ᓄᕐᖃᑎᑦᓯᖃᔭᖕᖏᑐᖅ. ᓄᕐᖃᑎᑦᓯᒐᓱᐊᕐᓂᖅ ᐳᕙᓪᓗᓇᕐᒥᒃ ᓄᓇᕕᒻᒥ ᑭᖕᖒᒪᑦᓯᓇᕐᖁᖅ ᑭᓇᐅᔭᖃᕐᑎᑕᐅᓂᕐᒥᒃ 

ᐅᐃᒪᓇᕐᑐᒥᒃ ᐃᓪᓗᖃᕐᑎᑕᐅᓂᕐᒥᒃ, ᐱᒍᑦᔨᒍᑎᒋᐊᓪᓚᓂᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ, ᐊᒻᒪᓗ 

ᐱᓇᓱᑦᑎᖃᑦᓯᐊᓂᕐᒥᒃ. ᑭᖕᖒᒪᑦᓯᕗᒍᑦ ᐋᕐᕿᒍᑎᓂᒃ ᐋᕐᕿᒐᓱᐊᕐᓂᒧᑦ ᐱᓀᓗᑕᓂᒃ ᐱᔪᓐᓇᑎᑦᓯᓯᐊᖕᖏᑐᓂᒃ 

ᐱᒍᑦᔨᒍᑎᓂᒃ ᑭᖕᖒᒪᒋᔭᐅᔪᓂᒃ ᐊᒻᒪᓗ ᐱᔪᓐᓇᑎᑦᓯᓂᕐᒥᒃ ᐃᓅᖃᑎᕗᓐᓂᒃ ᐃᓅᓯᖃᑦᓯᐊᓂᕐᒥᒃ 

ᐃᓅᓯᖃᑦᓯᐊᔪᑦᓴᐅᒪᑕ.” 

— ᔨᐊᓂᕗ ᒪᓂᖅ-ᒍᐊᑦᑭᓐᔅ, ᐳᕐᑐᓂᕐᓴᓂᒃ ᑲᒪᔨᒻᒪᕆᖓ , ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ 
ᑲᑎᒪᔨᒃᑯᓂ 
 
“ᐳᕙᓪᓗᓇᕐᑖᑌᓕᒍᓐᓇᖁᒍᑦ ᐊᒻᒪᓗ ᐳᕙᓪᓗᓇᖅ ᒪᒥᓴᕐᑕᐅᒍᓐᓇᓱᓂ, ᑌᒣᒐᓗᐊᕐᑎᓗᒍ 

ᐁᑦᑑᑕᐅᖃᑦᑕᖏᓐᓇᑐᖅ ᐊᒥᓱᓄᑦ ᓄᓇᕕᒻᒥ. ᑌᒣᓕᖓᔪᑦᓴᖏᓪᓚᖅ. ᐱᓇᓱᖃᑎᕗᑦ ᐱᓇᓱᒻᒪᕆᑦᑐᑦ ᓄᓇᓖᓪᓗ, 

ᑭᓯᐊᓂ ᖃᓄᐃᓕᖓᓂᖏᑦ ᐱᕕᑦᓴᖃᑦᓯᐊᖏᒧᓪᓗ ᐅᖁᒣᑦᑐᑰᖏᓐᓇᑐᑦ. ᐃᑲᔪᕐᑕᐅᓂᖅ ᑕᒪᖏᓐᓄᑦ ᑲᕙᒪᒃᑰᓄᑦ 

ᑯᐯᒃᓗ ᑳᓇᑕᐅᓪᓗ ᒫᓐᓇᒧᑦ ᓯᕕᑐᔪᒧᓪᓗ ᐱᒻᒪᕆᐅᑦᓯᐊᓱᑎᒃ ᑭᖕᖒᒪᒋᔭᐅᔪᑦ ᓄᕐᖃᑎᑦᓯᒐᓱᐊᕐᓂᒧᑦ 

ᐁᑦᑑᐱᔭᕐᓂᒥᒃ ᐳᕙᓪᓗᓇᕐᒥᒃ ᐊᒻᒪᓗ ᓴᐳᒻᒥᒐᓱᐊᕐᓂᒧᑦ ᓄᓇᕕᒻᒥᐅᑦ ᖃᓄᐃᖕᖏᓯᐊᕐᓂᖏᓐᓂᒃ 

ᐱᒻᒪᕆᐅᓂᖏᓐᓂᓗ.” 
— ᐋᓐᓂᐊᓯᐅᕐᑎᒪᕆ ᔮᓰᓐ ᑦᓱᑲᓘᕝ, ᐋᓐᓂᐊᕖᑦ ᓯᕗᓕᕐᓂᖏᑦ ᐃᒻᒪᓯᒪᒍᑕᐅᒍᓐᓇᑐᓂᒃ ᐋᓐᓂᐊᓂᒃ  ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂ 
 

ᐊᕐᖁᑎᒋᓛᕐᑕᕗᑦ 
ᐊᑯᓂᐅᓗᐊᓕᕐᑐᒥᒃ ᓄᓇᕕᒃ ᐳᕙᓪᓗᓇᓕᒃ. ᓄᓇᓖᑦ ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓗᓯᓕᕆᕖᓪᓗ 

ᑲᒪᒋᔭᖃᕐᑎᓗᒋᑦ ᐅᐃᒪᓇᕐᑎᓗᒍ, ᐋᕐᕿᒍᑎᑦᓴᖏᑦ ᐊᕗᖓᒋᐊᓪᓚᖅ ᐊᐅᓚᑦᔭᒋᐊᕈᑕᐅᒋᐊᓖᑦ ᑲᕙᒪᓕᕆᔩᑦ 

ᐃᓘᓐᓇᖏᑦ ᐃᑲᔪᕐᑎᓗᒋᑦ.. ᐃᑲᔪᕐᑕᐅᓗᑎᒃ ᐃᓄᓐᓄᑦ ᓯᕗᓕᕐᑐᓄᑦ ᓲᖑᓂᖃᑦᓯᐊᑐᓄᖅ, ᑮᓇᐅᔭᖃᕐᑎᑕᐅᓗᑎᒃ 

ᐅᐃᒪᓇᕐᑐᒥᒃ, ᐊᒻᒪᓗ ᓯᕕᑐᔪᒧᑦ ᐃᑲᔪᕐᑕᐅᓯᐊᕐᓗᑎᒃ, ᓄᓇᕕᒃ ᐳᕙᓪᓗᓇᖃᖕᖏᑑᑐᐃᓐᓇᕆᐊᓕᒃ ᓯᕗᓂᕐᒥ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᑯᕐᒦᑐᑦ ᐃᓗᓯᓕᕆᔨᓂᒃ ᐱᔪᓐᓇᐅᑎᓕᓐᓂᒃ, ᐃᓄᓕᒫᓂᒃ ᐃᓗᓯᓕᕆᓂᕐᒧᑦ 

ᐱᓇᓱᑦᑎᖏᓐᓂᒃ ᐊᒻᒪᓗ ᓄᓇᓕᒻᒥᑦ ᐱᓇᓱᐊᖃᑎᒋᔭᐅᓲᓂᒃ ᓄᓇᓕᓕᒫᓂᒃ ᑲᔪᓯᔪᒥᒃ ᑲᒪᒋᔭᖃᓲᓂᒃ ᑕᖃᓱᐃᑦᑑᓱᑎᑦ 

ᐅᖁᒣᑦᓴᓇᕋᓗᐊᕐᑎᓗᒋᑦ ᖃᓄᐃᓕᖓᐅᓯᕆᔭᐅᔪᑦ. ᐱᓗᐊᕐᑐᒥᒃ, ᐃᓕᑕᕐᓯᓯᒪᔭᕗᑦ ᓴᐱᓕᕐᓯᕇᑦᑑᓂᖏᑦ ᐃᓄᐃᑦ 

ᐊᓂᕐᕋᒥᖁᑕᖃᑎᓖᖅ ᐳᕚᓪᓗᑐᓂᒃ ᓱᕐᕋᑕᐅᒪᔪᓂᓪᓘᓃᑦ ᐳᕙᓪᓗᓇᕐᑐᒧᑦ, ᐃᓚᐅᑎᓪᓗᒋᑦ ᓄᓇᕕᒻᒥᐅᓕᒫᑦ, 

ᓲᖑᓂᕆᔭᖏᑦ ᑕᑰᓇᑦᓭᓈᖃᑎᒌᑦᑎᓗᒋᖅ ᑕᒪᑦᓱᒥᖓ ᑲᑐᑦᔨᖃᑎᒌᒍᑕᐅᔪᒥᒃ.  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ ᑎᒥᖁᑎᐅᕗᑦ ᐃᓅᓕᒫᑎᒍᑦ ᓄᐃᑕᐅᓯᒪᑦᓱᓂ 1978-ᒥ ᔦᒥᔅ 
ᐯ ᐊᒻᒪᓗ ᑯᐯᒃ ᐅᑭᐅᕐᑕᕐᑐᒥ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ  ᑯᐯᒃ ᓄᓇᓕᓕᒫᑲᓴᖓᓂᒃ 55 ᖁᓛᓂ  
ᐅᑭᐅᕐᑕᕐᑐᒦᑦᑐᓂᒃ ᒪᓕᓪᓗᒋᑦ ᒪᓕᒐᖃᕐᑎᓯᒍᑏᑦ ᐱᒍᑦᔨᒍᑎᓂᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᓄᓇᓕᓐᓄᑦ 
14-ᓄᑦ ᓄᓇᓕᓐᓂᒃ. 

ᓇᑭᑦ ᐱᓯᒪᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
 
ᑐᓴᕋᑦᓴᑖᕆᐊᓪᓚᓂᕐᒧᑦ: ᔦᓐᑎᓪ ᐱᓕᐋᕐ-ᔫᓯᐱ  

ᑐᓴᐅᒪᖃᑎᒌᓐᓂᒥᒃ ᐊᑕᐅᑦᓯᑰᕐᑎᓯᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ 
ᑲᑎᒪᔩᑦ 
media.nrbhss@ssss.gouv.qc.ca  

